
				এই পাতাটির মুদ্রণ সংশোধন করা প্রয়োজন। 
S৯ ৷
তিনি অহিংসাযজ্ঞে দীক্ষিত হইয়া পবিত্র অভয় দক্ষিণ দান করিয়াছিলেন । ৮ |
তিনি প্রভাবসম্পন্ন হইলেও নিরহঙ্কার, বিভববান হইলেও প্রিয়ভাষী, শক্তিশালী হইলেও ক্ষমাশীল, এবং যৌবনেও জিতেন্দ্রিয়
ছিলেন । ৯ । .
তিনি গম্ভীরপ্রকৃতি, উন্নতিশীল, শূর ও চন্দ্রবৎ কমনীয়, এবং সজনের পক্ষপাতী অথচ নিরপেক্ষ রাজা হওয়ায় বিস্ময়কর হইয়া
ছিলেন । ১০ ৷
সেই অদ্বিতীয় রাজা হেমচূড়ের দুইট প্রধান আভরণ ছিল ; একটি ত্যাগপূর্ণ কারুণ্য ও অপরটি পুণ্যশ্রীর সম্যক বিকাশ। ১১।
লক্ষীর আবাসস্থান রাজা হেমচূড়ের প্রভাবক্রর ন্যায় নির্দোষ ও অভু্যদয়োৎস্তকা কান্তিমতী নামে পরমপ্রিয় মহিষী ছিলেন। ১২।
মহিষী কান্তিমতী প্রভূগুণদ্বারা নীতির ন্যায়, দানদ্বার সম্পত্তির ন্যায় ও স্থশীলতা দ্বারা সৌন্দর্য্যের ন্যায় রাজা হেমচূড় দ্বারা অধিকতর উজ্জ্বল হইয়াছিলেন । ১৩ ।
রাজশ্রেষ্ঠ হেমচূড়ও স্বৰ্গপুরীর শোভাদ্বারা মেরুপর্বতের ন্যায় বিখ্যাত যশোমতী মহিষী কান্তিমতী দ্বারা অধিকতর শোভিত হইয়া
ছিলেন । ১৪ ।
কালক্রমে মহিষী কান্তিমতী, ত্রিভুবনস্থ পদ্মের অভু্যদয়ের জন্য অদিতি যেরূপ দিবাকরকে গর্ভে ধারণ করিয়াছিলেন, তদ্রুপ পরমকলাtণনিলয় গর্ভ ধারণ করিয়াছিলেন । ১৫ । -
অরণি কাষ্ঠ যেরূপ অগ্নিদ্বারা শোভিত হয় ও সমুদ্রের তটভূমি যেরূপ চন্দ্রকিরণ দ্বারা শোভিত হয় এবং ব্রহ্মার নাভিপদ্ম যেরূপ ভগবান গোবিন্দ দ্বারা শোভিত হইয়াছিল, মহিষী কান্তিমতীও গর্ভদ্বারা তদ্রুপ শোভিত হইয়াছিলেন । ১৬ ।

